Нұрсұлтан Назарбаев Қорының студенттік 
шәкіртақысын тағайындау ережелері
1. Жалпы ережелер
1. Осы Ережелер Нұрсұлтан Назарбаев Қорының (бұдан әрі – Қор) студенттік шәкіртақысын тағайындау тәртібін айқындайды. Шәкіртақы жоғары және орта арнаулы (өнер және мәдениет) оқу орындарының күндізгі бөлім студенттерінің оқу, ғылыми және шығармашылық қызметін ынталандыру мақсатында тағайындалады. 

2. Қор шәкіртақысы байқау негізінде тағайындалып, жалпыға бірдей белгіленген стипендиядан бөлек төленеді. 

3. Қор шәкіртақысы жеке тағайындалады, бір оқу жылына беріледі және ай сайын төленеді. Оқу кезеңі ішінде маусым, шілде және тамыз айларын қоспағанда, екі семестр бойы төленеді. 

4. Шәкіртақының саны мен мөлшері Қор тарапынан белгіленеді.
2. Байқаудың іріктеу тәртібі
5. Байқау іріктеуін Қор жүргізеді, ал байқау ережесі оның веб-сайтында жарияланады. 

6. Байқауға қатысуға Қазақстан Республикасының азаматы, жоғары және орта арнаулы (өнер және мәдениет) оқу орындарының күндізгі бөлім студенттері қатыса алады. Олар келесі талаптарға сәйкес болуға тиіс: 

1) кемінде екі оқу жылын сәтті аяқтаған; 

2) академиялық үлгерімі жоғары (әр оқу жылын үздік аяқтаған); 

3) қоғамдық және ғылыми-зерттеу қызметіне белсенді қатысатын; 

4) республикалық және халықаралық фестивальдер мен байқауларда жетістіктерге ие болған (өнер және мәдениет саласындағы студенттер үшін).
Байқауға жоғарыда аталған талаптарға сай келетін, ақысыз және ақылы негізде оқитын студенттер тең құқықта қатыса алады. 
7. Байқау жыл сайын өткізіледі және екі кезеңнен тұрады: 
1) Бірінші кезең – жоғары оқу орындарында белгіленген тәртіппен өткізіледі, онда Қор шәкірақысына үміткер үздік студенттер іріктеледі (бұл кезең оқу жылы аяқталғаннан кейін, екінші кезең басталғанға дейін өткізіледі); 
2) Екінші (республикалық) кезең – жоғары оқу орындары ұсынған және байқауға жіберілген студенттер арасында Қор ұйымдастырады (әдетте, шілде-тамыз айларында өтеді). 
8. Байқау нәтижесі Қордың веб-сайтында жарияланады. 
Шәкіртақы тағайындалған жағдайда Қор бұл туралы студент оқитын оқу орнының басшылығын жазбаша түрде хабардар етеді және тиісті келісімшарт жасалады.
3. Өтінім беру тәртібі
9. Үміткерлердің өтінімін жоғары және орта арнаулы (өнер және мәдениет) оқу орындары ұсынады. 

10. Екінші (республикалық) кезеңге қатысу үшін 2024 жылғы 10 шілдеге дейін Қорға мына құжаттарды ұсыну қажет:
1) шәкіртақсы байқауына қатысу туралы үміткердің жеке өтініші (1-қосымша – жоғары оқу орындары үшін, 2-қосымша – өнер және мәдениет саласындағы оқу орындары үшін); 

2) факультет Ғылыми кеңесінің студентті шәкіртақыға ұсыну туралы отырыс хаттамасынан үзінді, кеңес төрағасы мен ғылыми хатшысының қолымен бекітілген; 

3) үміткердің оқу, ғылыми және өзге де жетістіктерін сипаттайтын оқу орнының дәлелді ұсыным хаты (кафедра меңгерушісі мен факультет деканының қолымен); 

4) жоғары академиялық үлгерімді растайтын транскрипт немесе сынақ кітапшасынан үзінді (өнер және мәдениет саласындағы орта арнаулы оқу орындары үшін), оқу орнының уәкілетті құрылымдық бөлімшесінің мөрімен және қолымен бекітілген; 

5) үміткердің конференцияларға, пәндік олимпиадаларға және байқауларға қатысуы мен жетістіктерін растайтын құжаттардың көшірмелері, оның ішінде: 

- үміткердің (жеке немесе тең авторлықта) жарияланған ғылыми еңбектерінің тізімі; 

- ғылыми конференциялар мен симпозиумдарда жасаған баяндамаларының тізімі, олардың өткізілу орны мен уақыты көрсетілген; 

- халықаралық және республикалық пәндік олимпиадаларда, ғылыми және шығармашылық байқауларда жеңіске жеткенін растайтын құжаттар; 

6) жеке куәліктің көшірмесі.
Қорға ұсынылатын барлық құжаттар оқу орнының мөрімен бекітілуі тиіс.
Барлық құжаты бар өтінім нөмірленіп, тігіліп, оқу орнының мөрімен бекітілген бір данамен ұсынылады. 
11. Мына жағдайда өтінім қарастырылмайды және байқауға жіберілмейді: 
1) электрондық пошта немесе факсимильдік байланыс арқылы жіберілген; 
2) байқаудың талаптарына сәйкес келмейтін; 
3) рәсімдеу ережелері бұзылған; 
4) Қор белгілеген өтінімдерді қабылдау мерзімінен кеш ұсынылған. 

12. Өтінімді қабылдамау себептері үміткерлерге хабарланбайды. 

13. Байқауға ұсынылған материалдар кері қайтарылмайды.

4. Байқау комиссияның жұмысы мен шәкіртақы тағайындау тәртібі
14. Байқаудың іріктеуі мен жеңімпаздарн байқау комиссиясы анықтайды. Комиссия құрамын Қордың атқарушы директорының бұйрығымен кемінде 5 (бес) мүшеден тұратын құрамда бекітеді. 

15. Байқаудың комиссия мүшелері қызметін ерікті негізде тегін орындайды. 

16. Комиссия отырыстары оның мүшелерінің кемінде 2/3 бөлігі қатысқан жағдайда заңды деп есептеледі. 
Байқау нәтижесі бойынша шешім байқаудың комиссия мүшелері тарапынан ашық дауыс беру арқылы қарапайым көпшілік дауыспен қабылданады және хаттамамен рәсімделеді. 
Қорытынды хаттамаға отырысқа қатысқан барлық комиссия мүшесі қол қояды. Онда жеңімпаздар деп танылған өтінім туралы шешім (студенттердің аты-жөні және оқу орнының атауы көрсетілген) және шәкіртақы тағайындау жөніндегі ұсынымдар қамтылады.
17. Шәкіртақы тағайындау туралы шешімді Қор байқау комиссиясының шешіміне сәйкес қабылдайды. Қордың шешімі Қордың атқарушы директорының бұйрығымен ресімделеді.
5. Байқаудың іріктеу критерийлері
18. Байқау комиссиясы үміткерлерді сұхбатқа шақыруға, сондай-ақ оқу орнынан қосымша ақпарат пен тиісті құжаттарды сұратуға құқылы. 

19. Басқа талаптар тең болған жағдайда, жетістіктері сертификатпен, грамотамен, баяндаммен, жарияланыммен, баяндамамен, жүлдемен расталған, сондай-ақ, әлеуметтік осал топтарға жататын үміткерлерге басымдық беріледі.
6. Шәкіртақы төлеу тәртібі 
20. Шәкіртақы төлеу Қор мен стипендиат арасында жасалатын екіжақты келісімшарт негізінде жүзеге асырылады. 

Қор шәкіртақысын төлеу туралы келісімшартта жалпы шарттармен қатар келесі тармақтар қамтылуға тиіс:
1) байқау комиссиясының шешімі туралы ақпарат; 

2) стипендиаттың деректері; 

3) оқу орнының Қорды шәкіртақыны тоқтатуға негіз болатын жағдайлар (осы Ереженің 22-тармағында көрсетілген) туралы уақытылы жазбаша түрде хабардар ету міндеттемесі; 

4) стипендиаттың Қор шәкіртақысын алған кезеңде өзінің оқу, ғылыми, тәжірибелік, шығармашылық және қоғамдық қызметі туралы есеп тапсыру міндеттемесі.
21. Шәкіртақы қаражатты келісімшартта көрсетілген стипендиаттың банк (карта) шотына аудару арқылы төленеді. 

22. Қор шәкіртақысын төлеу мынадай жағдайдың бірінде тоқтатылады:

1) оқу мерзімінің аяқталуы; 

2) студенттің академиялық демалысқа кетуі; 
3) студенттің басқа оқу орнына ауысуы (оның ішінде алмасу бағдарламалары аясында); 
4) академиялық үлгерімнің төмендеуі (кезекті сессия қорытындысы бойынша); 
5) студенттің оқу орнынан шығарылуы; 
6) стипендиаттың қоғамдық тәртіпті және/немесе оқу тәртібін бұзуға байланысты теріс қылық жасауы.
23. Осы Ережелердің 22-тармағының 4)-6) тармақшасында көрсетілген жағдайдың орын алуы студенттің Қордың келесі байқауына қатысуына тыйым салуға негіз болады.
Қосымша 1

(жоғары оқу орындары үшін)

Нұрсұлтан Назарбаев Қорының
байқау комиссиясына
_____ ЖОО толық атауы_____ кафедрасы 

_____факультетінің ____ курс студенті __өтініш берушінің толық аты-жөні

Өтініш

Мені Нұрсұлтан Назарбаев Қорының шәкіртақысын тағайындау байқауына қатысуға рұқсат беруіңізді сұраймын. Студенттік шәкіртақыларды тағайындау ережелерімен таныстым және келісемін.
Университеттің Ғылыми кеңесінің «____» ______ 2024 ж. шешімімен мен 2024/2025 оқу жылына арналған Қор шәкіртақысын тағайындау конкурсына қатысуға ұсынылдым. 
Байқау комиссиясына келесі құжаттарды тапсырамын: 
1) факультет Ғылыми кеңесінің студентті Нұрсұлтан Назарбаев Қорының шәкіртақысына ұсыну туралы хаттамасынан үзінді (факультет кеңесінің төрағасы мен ғылыми хатшысының қолымен расталған); 
2) оқу орнының кафедра меңгерушісі мен факультет деканы қол қойған, үміткердің оқу, ғылыми және басқа да жетістіктерін сипаттайтын негізделген ұсыным-хат; 
3) жоғары академиялық үлгерімді растайтын транскрипт (тиісті құрылымдық бөлімшенің мөрімен және қолымен расталған); 
4) ғылыми-зерттеу жұмысына қатысуды растайтын құжаттар (қажеттісін белгілеңіз): 
- ғылыми еңбектер тізімі (жеке немесе тең авторлықта, расталған); 
- ғылыми конференциялар мен симпозиумдарда сөз сөйлеу тақырыптарының тізімі (өткізілген орны мен уақыты көрсетілген, расталған); 
- ғылыми-зерттеу жұмысына қатысуды растайтын басқа да құжаттар__; 
5) халықаралық және республикалық пәндік олимпиадалардағы, ғылыми және шығармашылық байқаулардағы жеңісті растайтын құжаттар; 
6) жеке куәліктің көшірмесі.

күні _____________




қолы __________

Байланыс ақпараты
Үйдің мекенжайы (пошталық индексімен) ________________________________________
Ұялы телефон ____________________________________________________________
Кафедраның нөмірі, ұялы телефон (ғылыми жетекші) ___________________________

e-mail (жеке)______________________________________________________________

e-mail (жетекші, ата-ана және т.б.) __________________________________________

Қосымша 2              

(өнер және мәдениет оқу орындары үшін)

Нұрсұлтан Назарбаев Қорының
байқау комиссиясына

_____ ЖОО толық атауы_____ кафедрасы 

_____факультетінің ____ курс студенті __өтініш берушінің толық аты-жөні

Өтініш
Мені Нұрсұлтан Назарбаев Қорының шәкіртақысын тағайындау байқауына қатысуға рұқсат беруіңізді сұраймын. Студенттік шәкіртақыларды тағайындау ережелерімен таныстым және келісемін.
Университеттің Ғылыми кеңесінің «____» ______ 2024 ж. шешімімен мен 2024/2025 оқу жылына арналған Қор стипендиясын тағайындау конкурсына қатысуға ұсынылдым.

Конкурс комиссиясына келесі құжаттарды тапсырамын: 

1) факультет Ғылыми кеңесінің студентті шәкіртақыға ұсыну туралы хаттамасынан үзінді (факультет кеңесінің төрағасы мен ғылыми хатшысының қолымен расталған); 
2) оқу орнының кафедра меңгерушісі мен факультет деканы қол қойған, үміткердің жетістіктерін сипаттайтын негізделген ұсыным-хат; 
3) жоғары академиялық үлгерімді растайтын транскрипт немесе сынақ кітапшасынан үзінді (өнер және мәдениет бағытындағы орта арнаулы оқу орындары үшін) (тиісті құрылымдық бөлімшенің мөрімен және қолымен расталған); 
4) конференцияларға, пәндік олимпиадаларға және байқауларға қатысуды және жетістіктерді растайтын құжаттардың көшірмелері, соның ішінде: 
- үміткердің ғылыми еңбектерінің тізімі (жеке немесе тең авторлықта, бар болған жағдайда); 
- ғылыми конференциялар мен симпозиумдарда сөз сөйлеу тақырыптарының тізімі (өткізілген орны мен уақыты көрсетілген, бар болса); 
- республикалық және халықаралық фестивальдер мен байқауларға қатысу және жетістіктерін растайтын құжаттар. 
5) жеке куәліктің көшірмесі.

күні _____________




                            қолы __________

Байланыс ақпараты:

Үйдің мекенжайы (пошталық индексімен) ________________________________________
Ұялы телефон ____________________________________________________________
Кафедраның нөмірі, ұялы телефон (ғылыми жетекші) ___________________________

e-mail (жеке)______________________________________________________________

e-mail (жетекші, ата-ана және т.б.) __________________________________________

